
У Нацыянальнай бібліятэцы напішуць 

беларускую дыктоўку  

 А калі няма часу ехаць ў бібліятэку — напісаць дыктоўку можна і з дому ці з працы.  

 

Ілюстрацыйны здымак 

 

 

Дыктоўка па беларускай мове пройдзе ў Нацыянальнай бібліятэцы (2-гі паверх, уваход з 

боку рэстарана «Явар») 2 чэрвеня, паведамілі карэспандэнту агенцтва «Мінск-Навіны» 

арганізатары. 

— У гэтым годзе тэкст «Агульнае дыктоўкі» абраны з тэматычнай прывязкай да 400-

годдзя першага беларускага буквара, — распавялі арганізатары. — Аўтарам стане 

Людміла Рублеўская — вядомы літаратурны крытык, журналіст, паэтка і празаік. 

Дыктаваць будзе Руся — спявачка, актрыса беларускага дубляжу, а акрамя таго яшчэ і 

«голас беларускага вакзалу». 

 

Праверыць веданне беларускай мовы можа кожны. Для гэтага трэба зарэгістравацца. І 2 

чэрвеня прыйсці ў Нацыянальную бібліятэку не пазней за 11:30. Бо ўжо ў 12:20 усе 

дружна раскрыюць сшыткі, дастануць асадкі і пачнуць пісаць пад дыктоўку. На ўсѐ пра 

ўсѐ адведзена гадзіна (да 13:20). Затым усе работы будуць здадзены і правераны 

прафесійнымі філолагамі. Вынікі стануць вядомыя праз 5 рабочых дзѐн. Кожны атрымае 

электронны сертыфікат аб удзеле. Дарэчы, у гэтым годзе ( «Агульны дыктоўка» 

адбудзецца ў другі раз) можна будзе напісаць тэкст і не выходзячы з хаты. Схема простая. 

https://minsknews.by/


Рэгіструем заяўку. У прызначаны падчас 2 чэрвеня падключаемся да Першага каналу 

Нацыянальнага радыѐ або да інтэрнэт-трансляцыі. Пішам. Вынік фатаграфуем або 

скануем і дасылаем на праверку з дапамогай формы на сайце lidskae.by. 

 

На сайце ж апублікуюць і арыгінал тэксту, каб асабліва цікаўныя маглі яшчэ раз 

пераправерыць і пераканацца ў выніку. 

 

У мінулым годзе «Агульны дыктоўку» напісалі больш за 170 чалавек, у тым ліку з 

рэгіѐнаў. 
 


